
Rogo autem et humiliter et pie quemlibet Iegentem, ut non festinet hec collecta 
cito condempnare. Sed quecumque sibi displicenciahic invenerit, inutilia, dispen-
diosa vel inepta, instanter obsecro, ut in hoc mee fragilitati, infirmitati et aliis 
defectibus condescendat et compaciatur insuper mee inbecillitati et ignorancie, 
que in me magna sunt, quatenus dominus Iesus crucifixus peccata supportet et 
condonet, qui legem nobis talem dédit, ut nostra onera invicem supportemus, 
docens nos et dicens Luce VI: „Estote miséricordes, sicut Pater vester celestis 
misericors est. Nolite iudicare, ut non iudicemini. Nolite condempnare et non 
condempnabimini. Dimittite et dimittetur vobis. " 

Precor insuper quemlibet Iegentem, ut omne, quod sonare hic contra commu-
nem cursum vident vel sapere falsum aut errorem esse crediderit, non statim dure 
aut ad partem sinistram moveatur. Sed antequam interpretetur hos sermones, 
prius causas dicendi fideliter videat, reminiscens doctrine beati Hylarii in quarto 
libro De trinitate inquientis: „Intelligencia dictorum ex causis est assumenda di­
cendi, quia non sermoni res, sed rei est sermo subiectus. " 

